
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ঈশাখাঁ দেওয়ানের পালা






(১)






দিশা— বাজেরে বাজেরে ডংকা ইশাখাঁর নামে বাজে।

পইছমালিয়া[১] দেশে ভাইরে শুন দিয়া মন।

ধনপৎ সিং নামে রাজা একজন॥

তালেবর[২] সেই রাজা ধন অদ্যুনাই[৩]

বান্দি গেলাম কত লেখাজুখা নাই॥৪

দিল্লীর বাস্সার[৪] সাথে দুস্তি[৫] তার ভারী।

আপদে বিপদে থাকে ছেওয়ার[৬] মত ঘেরি॥

তার যে বংশের বেটা রাজা ভগীরথ।

জান্ দিয়া করে মিয়া[৭] পরজার[৮] ইত[৯]॥৮

সেই না দয়াল রাজা শুনখাইন[১০] দিয়া মন।

হজ কামাইতে[১১] আইলা বাংলার ভুবন॥

নানান্ জাগা[১২] ঘুইরা[১৩] আইলা গৌড়ের সরে[১৪]

গয়াসউদ্দিন মিয়া যথায় রাজত্বি করে॥১২






	↑ পইছমালিয়া=পশ্চিম।

	↑ তালেবর=ঐশ্বর্য্যশালী, পরাক্রান্ত।

	↑ অদুন্যাই (অবধি নাই অথবা আদি নাই অপভ্রংশ)=প্রচুর।

	↑ বাস্সা=বাদ্সা।

	↑ দুস্তি=বন্ধুত্ব।

	↑ ছেওয়া=ছায়া।

	↑ মিয়া=মুসলমানী শব্দ—‘সম্ভ্রান্ত’বাচক।

	↑ পরজা=প্রজা।

	↑ ইত=হিত। (পূর্ব্ব ময়মনসিংহ, শ্রীহট্ট, কুমিল্লা, নোয়াখালি ও ঢাকা প্রভৃতি স্থানে ‘হ’ কে সময় সময় ‘অ’ বা ‘ঘ’ দিয়া উচ্চারণ করা হয়)

	↑ শুনখাইন=শুনুন।

	↑ হজ্ কামাইতে=পুণ্য অর্জ্জন করিতে—তীর্থদর্শন করিতে।

	↑ জাগ্যা=স্থান; জায়গা।

	↑ ঘুর্যা=ঘুরিয়া।

	↑ সরে=সহরে।

